
Pou elèv ak fanmi lekòl segondè: 
 
Avèk sipò Depatman Edikasyon Vil Nouyòk New York City Department of Education (DOE), lekòl w la ap 
travay pou ofri elèv yon edikasyon konplè, enteresan ak solid ki prepare yo pou kolèj oswa pou yon 
karyè lè yo diplome. Preparasyon sa a kòmanse byen bonè atravè pwojè obligatwa ak patisipasyon nan 
kominote lekòl ou.   Nou kontinye ranfòse sipò pou elèv ak fanmi, ansanm avèk pou direktè, pwofesè, 
konseye pedagojik ak konseye pou kolèj pou travay k ap fèt nan salklas la chak jou pwodui bonjan 
devlopman nan aprantisaj elèv,  epi pou prepare yo pou fè tranzisyon ki gen siksè apre gradyasyon.  
 
Pandan n ap travay pou atenn objektif siksè nan kolèj ak karyè, nou konprann nesesite pou ede elèv, 
fanmi ak lekòl yo konprann pwogrè y ap fè.  Pou nou ka fè sa, n ap travay pou konsidere de gwo bezwen: 
 

1) Ede elèv ak fanmi k ap aplike nan kolèj ranpli Aplikasyon gratis pou èd federal pou elèv Free 
Application for Federal Student Aid (FAFSA), ki obligatwa pou resevwa plizyè fòm èd finansye 
pou peye pou kolèj. 
 

2) Ede lekòl konprann enfòmasyon konsènan siksè elèv ki diplome yo genyen nan kolèj pou 
pwofesè ak direktè ka adapte pwogram lekòl pi byen ak atant pou preparasyon pou kolèj. 

 
Pou atenn objektif sa yo, DOE ap travay ansanm ak Depatman Edikasyon Etazini  U.S. Department of 
Education (USDOE) ak National Student Clearinghouse (NSC), ki bay enfòmasyon sou elèv ki gradye nan 
kolèj.  Pou DOE ka kolekte done ak enfòmasyon sou FAFSA ki ranpli, ak sou enskripsyon nan kolèj nan 
men USDOE ak NSC, DOE ap pataje non, adrès, nivo klas ak dat nesans elèv.  Pou DOE fè sa, lwa federal 
konsènan vi prive elèv egzije nou ba w avi ak opòtinite pou w mande DOE pou l pa divilge enfòmasyon sa 
yo.   
 
Kidonk, nou voye  fòm"refi" "opt‐out" pou fanmi ki pa vle yo bay enfòmasyon sou elèv.  Se sèlman elèv 
ak fanmi ki vle jwi dwa sa a pou refize yo bay enfòmasyon ki bezwen ranpli fòm lan.  Si w te ranpli yon 
fòm opt out ane pase sou sa n ap pale la a, opt out ou a valab toujou epi ou pa bezwen soumèt fòm sa a 
ankò. Si w pa t janm ranpli fòm opt out la epi ou vle fè sa kounye a, tanpri li fòm opt out la, epi si w pa 
vle yo divilge enfòmasyon sou ou (si w se yon adilt) oswa sou pitit ou a (yo) (si yo poko gen 18 lane), 
tanpri ranpli l jan yo endike a. 
 
Pandan DOE kwè  itilizasyon enfòmasyon sa a enpòtan pou sipòte tranzisyon elèv, nou konprann ke lè n 
ap fè sa nou dwe respekte vi prive chak elèv. 
 
Si w gen nenpòt kesyon sou fòm nou voye ba w yo, oswa sou efò oumenm ak lekòl pitit ap fè pou l 
prepare w pou kolèj ak karyè, ou ka kontakte lekòl la pou plis enfòmasyon. 
 
 
Mèsi, 
 
Depatman Edikasyon Vil Nouyòk 

AVI SOU ENFÒMASYON POU ANYÈ 2011 – 2012 AK FÒM REFI  
 PWOJÈ POU RANPLI  FÒM FAFSA DOE ETAZINI AK BIWO  

NATIONAL STUDENT CLEARINGHOUSE 

Lwa  federal ki  rele Lwa edikasyon  sou dwa ak  respè vi prive  fanmi Family Educational Rights and Privacy Act 
(“FERPA”)  entèdi Depatman  Edikasyon Vil Nouyòk New  York City Department of  Education  (“NYC DOE”) bay 
enfòmasyon pèsonèl ki ka pèmèt yo idantifye yon elèv, nan dosye edikasyon l san konsantman paran l (si elèv la 
poko gen 18  lane) oswa san konsantman pa elèv  la (si  li gen plis pase 18  lane).   Sepandan, gen yon eksepsyon 
nan  FERPA  ki  otorize  NYC  DOE  endike  kèk  tip  enfòmasyon  pèsonèl  sou  ou  ak/oswa  sou  pitit  ou  tankou 
“enfòmasyon nan anyè” "Directory information" ak pou bay li sofsi ou bay  NYCDOE lòd espesifikman pou l pa fè 
sa dapre pwosedi ki tabli pi ba a.  Yo defini “Directory information” nan FERPA kòm enfòmasyon yo pa konsidere 
jeneralman kòm nuizib ni ki pa yon vyolasyon dwa prive si yo metel deyò.  Sa gen ladan non elèv yo, dat nesans 
yo ak adrès kay yo, ansanm ak lòt kategori enfòmasyon ki pa konsène avi sa a. 

Apati Madi 1ye nivanm 2011, NYC DOE endike kèk kategori enfòmasyon kòm “directory information” pou chak 
nan objektif limite yo dekri pi ba a nan kategori #1 ak #2.   

Si w pa vle NYCDOE divilge enfòmasyon sou oumen oswa sou pitit ou nan anyè jan yo dekri l nan avi sa a, ou dwe 
ranpli fòm refi opt‐out form ki pi ba a, pa pi ta pase vandredi 2 desanm 2011 epi remèt li ba direktè lekòl pitit ou 
a oswa si w ap soumèt li nan non plis pase yon timoun, voye l ba direktè chak lekòl.  Si w pa gen pwoblèm pou 
yo divilge l, ou pa bezwen ranpli opt‐out form lan ni ou pa bezwen fè anyen ankò.  Ou dwe soumèt yon opt out 
form  pou  chak  elèv. Dapre  FERPA,  elèv  ki  gen  18  lane  pou  pi  piti  gen  dwa  pou  entèdi  yo  divilge  directory 
information, epi si yon paran oswa gadyen ranpli opt‐out form lan, li pa p gen okenn valè.  Kopi avi sa a ak opt 
out  form  lan  disponib  nan  lekòl  ou  a  oswa  nan  lekòl  pitit  ou  a,  oswa  ou  ka  jwenn  li  nan 
http://schools.nyc.gov/RulesPolicies/default.htm.    Nenpòt  demann  ou  fè  pou  entèdi  yo  divilge  directory 
information dapre kategori 1 ak 2 ki pi ba a ap san valè pou yon opt‐out patikilye sofsi ou anile l espesifikman.  Si 
apresa ou vle anile yon opt‐out, ou dwe fè sa alekri ba direktè lekòl ou a oswa ba direktè lekòl pitit ou a, oswa si 
w ap anile yon opt‐ out nan non plis pase yon timoun, ou dwe ekri direktè chak lekòl. 

Kategori #1 – Pwojè pou ranpli FAFSA 

An 2010, US DOE te demare ak Pwojè pou ranpli FAFSA FAFSA Completion Project (the “Project”).   Pwojè a ap 
ede NYC DOE ede elèv ak fanmi ranpli Aplikasyon gratis pou èd federal pou elèv Free Applications for Federal 
Student  Aid  (FAFSAs),  epitou  amelyore  fason  elèv  jwenn  èd  finansye  pou  edikasyon  siperyè.    Pou  kontinye 
patisipe nan FAFSA Completion Project  la, NYC DOE endike non, adrès ak dat nesans elèv NYC DOE ki nan 
9yèm  rive  ,  12yèm  ane  pou  ane  2011‐2012    kòm  directory  information  pou  objektif  limite  ki  se  divilge 
enfòmasyon sa a ba US DOE.   US DOE, bò kote pa  l, ap enfòme NYC DOE si elèv NYC DOE yo  te soumèt yon 
FAFSA, dat yo te soumèt li ak si li te konplè premye fwa yo te soumèt li a. 

Tanpri ranpli fòm lan epi siyen pi ba a si w pa vle yo bay US DOE enfòmasyon pou FAFSA Completion Project. 
si w pa gen pwoblèm pou yo bay li, ou pa bezwen fè anyen ankò. 

 Mwen menm elèv yo site pi ba a, mwen gen omwen 18  lane.   Mwen PA vle yo bay US DOE non m, adrès 
mwen ak dat nesans mwen pou FAFSA Completion Project. 

 Mwen menm paran oswa gadyen elèv ki poko gen 18 lane yo site pi ba a, mwen PAvle yo bay US DOE non, 
adrès ak dat nesans pitit mwen an pou FAFSA Completion Project. 

 

FÒM LAN AP KONTINYE NAN LÒT PAJ LA  

Kategori #2 – National Student Clearinghouse 

The National Student Clearinghouse  (the “NSC”)  se yon òganizasyon ki pa  la pou  fè pwofi k ap bay NYC DOE 
enfòmasyon sou enskripsyon ak gradyasyon nan kolèj.  Enfòmasyon sa yo ap ede lekòl yo konprann ak amelyore 
preparasyon ak siksè elèv pou kolèj epi NYC DOE ap itilize yo pou rezon rechèch. NYC DOE endike non, nivo klas  
(paegzanp, 9yèm ane) ak dat nesans elèv k ap rantre nan klas 9yèm ane, ansanm ak elèv NYC DOE pou ane 
1998‐2011, kòm directory information pou objektif limite ki se divilge enfòmasyon sa yo ba NSC.  NSC, bò kote 
pa l, ap bay NYC DOE enfòmasyon sou elèv NYC DOE ki te nan yon lekòl siperyè. Enfòmasyon sa yo se kote elèv la 
te nan kolèj, Eta kote kolèj  la ye, dat  li  te  rantre, dat gradyasyon  l  (si  l  te gradye) ak diplòm  li  te pran  (si  l  te 
diplome). 

Tanpri ranpli fòm lan epi siyen pi ba a si w pa vle yo bay NSC enfòmasyon yo. 
Si w pa gen pwoblèm pou yo bay yo, ou pa bezwen fè anyen ankò. 

 Mwen menm elèv yo site pi ba a, mwen gen omwen 18 lane.  Mwen PAvle yo bay NSC non m, klas m ap fè 
ak dat nesans mwen. 

 Mwen menm paran oswa gadyen elèv ki poko gen 18 lane yo site pi ba a, mwen PAvle yo bay NSC non, klas 
ak dat nesans pitit mwen an. 

   
Siyati Paran/ gadyen an si elèv la poko gen 18 lane Siyati elèv la si l gen 18 lane pou pi piti

 
 

TANPRI RANPLI TOUT SI W TE CHWAZINENPÒT NAN OPT‐OUTS KI PI WO A: 
 
Non elèv la:  # OSIS: Klas:  Dat nesans (mwa/jou/ane):

Non Paran/Gadyen:  Non lekòl (ak Borough):

Adrès kay: 

Nimewo Telefòn:  Adrès imèl: 

POU ELÈV 2011‐2012:  VOYE FÒM SA A ANN ANTYE BA LEKÒL OU A OSWA BA LEKÒL PITIT OU A 
 
 


